
Headings

This book is part of the Ikpigittiarlugik Nuna Imarlu reading series, developed 
by the Department of Environment in Nunavut. The Ikpigittiarlugik Nuna 
Imarlu reading series is a unique, Nunavut-developed literacy initiative that 
infuses environmental stewardship, hunting practices, and knowledge of 
Nunavut’s land and sea into a culturally appropriate reading program.
 
The Ikpigittiarlugik Nuna Imarlu reading series was developed to support the 
reading level guidelines outlined in Uqalimaariuqsaniq, the Department of 
Education’s Inuktut guided reading program. Uqalimaariuqsaniq is a sequential 
and progressive Inuktut reading program that supports students throughout 
the literacy continuum.



ᓄᓇᕗᒻᒥ ᓄᓇᒦᓪᓗᓂ ᖁᕕᐊᓇᕈᓐᓇᖅᑐᑦ ᐊᒥᓲᕗᑦ. 

ᐃᓄᐃᑦ ᓄᓇᕗᒻᒥ ᐊᖑᓇᓱᒃᐸᖕᒪᑕ ᐃᖃᓗᒐᓱᒃᐸᒃᑐᑎᒡᓗ.
ᖃᒧᑕᐅᔭᕆᐊᖅᐸᒃᑐᑕ ᐅᒥᐊᖅᑐᖅᐸᒃᑐᑕᓗ.

ᓴᐃᓕᓇᑦᑎᐊᕐᒪᑦ ᓄᓇᒦᑦᑐᓂ ᓄᓇᓕᖕᒦᓐᓇᓂ.
ᓄᓇᕗᑦ ᐊᕙᑎᖓ ᑲᔾᔮᕐᓇᑦᑎᐊᖅᑐᓂ ᑕᑯᒥᓇᖅᑐᓂ.

ᓄᓇᒥ ᐱᓲᕗᑦ ᐊᒥᓲᖕᒪᑕ. ᑕᐃᒫᑦᑕᐅᖅ,
ᑲᒪᒋᑦᑎᐊᕆᐊᖃᖅᐸᕗᑦ. ᑕᐃᒫᒃ, ᑭᖑᕚᒃᓴᕗᑦ

ᖁᕕᐊᓱᖃᑦᑕᓛᕐᒥᒻᒪᑕᑦᑕᐅᖅ.

54



ᐃᓄᐃᑦ ᐱᒻᒪᕆᖃᕐᒪᑕ ᐊᕙᑎᒥᒃ ᑲᒪᑦᑎᐊᕐᓂᕐᒥᒃ.
ᐊᕙᑎᒥᒃ ᑲᒪᑦᑎᐊᕐᓂᖅ ᑐᑭᖃᖅᑐᖅ ᐊᕙᑎᒥᒃ ᐃᒪᕐᒥᓪᓗ

ᑲᒪᑦᑎᐊᕆᐊᖃᕐᓂᕐᒥᒃ. ᖃᓄᐃᖏᑦᑎᐊᖁᒐᑦᑎᒍᑦ. 

ᖃᓄᐃᓕᐅᕐᓗᑎᑦ ᐊᕙᑎᒥᒃ ᑲᒪᑦᑎᐊᕈᓐᓇᖅᐱᑦ?

ᓴᓃᑦ ᓴᓂᒃᑯᕕᖕᒨᖅᐸᓪᓗᒋᑦ

ᓴᓂᖅᓯ ᐃᒋᑦᑎᐊᖃᑦᑕᕐᓗᒋᑦ ᐃᒋᑦᑎᕕᖕᓄᑦ.
ᒪᓂᖅᑲᒧᑦ ᕿᒪᒃᐸᖏᓪᓗᒋᑦ. 

ᓄᓇᒨᕐᓂᐊᕈᕕᑦ, ᓇᒃᓴᖅᑲᐅᔭᑎᑦ
ᐅᑎᐅᔾᔭᐃᓐᓇᕆᕙᒡᓗᒋᑦ. ᒪᑯᐊ, ᐴᕕᓃᑦ, ᐃᒪᖃᐅᑎᕕᓃᑦ,

ᐅᖅᓱᖃᐅᑏᑦ, ᐊᓯᖏᓪᓗ ᓴᓃᑦ.

ᐃᓱᒪᒐᔭᖅᑐᒃᓴᐅᔪᑎᑦ ᓴᓂᐊᕐᔪᖕᒥᑦ ᑲᑕᐃᒍᕕᑦ,  
ᓲᕐᓗ ᐅᖁᒻᒥᐊᒐᖃᐅᑎᕕᓂᕐᓂᒃ, ᐊᒃᑐᐃᓂᖃᕋᔭᕋᓱᒋᖏᓪᓗᒍ. 

ᑭᓯᐊᓂ ᑕᑯᓐᓇᖖᒍᐊᕆᑦ ᑭᒃᑯᓕᒫᑦ ᕿᒪᐃᕙᒃᐸᑕ 
ᐅᖁᒻᒥᐊᒐᖃᐅᑎᕕᓂᕐᓂᒃ ᓄᓇᒧᑦ. 
ᐅᖁᒻᒥᐊᒐᐅᑎᕕᓃᓐᓈᓘᓕᕋᔭᖅᑐᖅ!
ᓄᓇ ᑕᑯᒥᓇᖏᑦᑐᐊᓘᓕᕋᔭᖅᑐᖅ. 

ᓴᓂᕐᒥᒃ ᓇᓂᓯᒍᕕᑦ ᐊᓯᕕᑦ
ᕿᒪᑐᐃᓐᓇᖅᑕᕕᓂᖕᒐᓂᒃ, ᑎᒍᓗᒍ.

ᓇᖑᓴᐃᖃᑦᑕᖏᓪᓗᑎᑦ

ᓄᓇᒦᓪᓗᓂ ᐊᖑᓇᓱᖕᓂᖅ ᖁᕕᐊᓇᑦᑎᐊᖅᑐᖅ.
ᑭᓯᐊᓂ ᐃᓐᓇᕐᓄᑦ ᐃᓕᓐᓂᐊᖅᑎᑕᐅᓯᒪᓲᖑᔪᒍᑦ

ᐱᔭᕆᐊᖃᖅᑕᑦᑕ ᐅᖓᑖᓄᑦ ᐱᓇᓱᖃᑦᑕᖁᔭᐅᖏᑦᑐᑕ. 

ᐊᖑᓇᓱᖕᓂᖅ ᖁᕕᐊᓇᖅᑐᐊᓘᖕᒪᑦ,
ᖁᕕᐊᓱᖕᓂᑐᐃᓐᓇᕐᒧᑦ ᐱᓇᓱᒋᐊᖃᖖᒋᓚᒍᑦ.
ᐆᒪᔪᓂᒃ ᑐᖁᕋᐃᑐᐃᓐᓇᖃᑦᑕᖅᑕᐃᓕᒋᑦ

ᐱᔭᕆᐊᖃᖅᑕᕕᑦ ᐅᖓᑖᓄᑦ.

ᐊᖑᓇᓱᒃᑎᓪᓗᑎᑦ, ᓂᕆᔭᒃᓴᓕᒫᑦᑎᐊᑦ
ᐅᑎᐅᑎᕙᓪᓗᒋᑦ ᓄᓇᓕᖕᓄᑦ. ᓂᕿᖓ

ᑐᓐᓂᖅᓴᐅᑎᒋᔪᓐᓇᕋᕕᐅᒃ ᐊᓪᓛᑦ ᕿᒥᖅᑯᑕᐅᔪᓐᓇᕐᒪᑕ.
ᓂᕆᔭᐅᖏᓐᓂᖏᓪᓕ ᖁᐊᖅᑎᑦᑐᓐᓇᕐᒪᑕ

ᐅᐊᑦᑎᐊᕈ ᐱᔭᒃᓴᐅᓕᕐᓗᑎᒃ.

ᑕᐃᔅᓱᒪᓂᓕ, ᐆᒪᔪᑦ ᑭᓱᑯᑦᑎᓕᒫᑦᑎᐊᖏᑦ
ᐃᓄᖕᓄᑦ ᐊᑐᖅᑕᐅᕙᓚᐅᕐᒪᑕ.

ᐊᑐᖅᑕᐅᔪᓐᓇᖅᑐᒋᙱᑕᕋᓗᐊᑦ, ᐅᓐᓃᑦ
ᓇᒃᓴᕐᓂᐊᖅᐸᑎᑦ. ᓄᓇᖅᑲᑎᖕᓂᖅᑲᐃ ᖃᐅᔨᒪᔪᖃᖅᑐᖅ

ᖃᓄᖅ ᐊᑐᖅᑕᐅᓲᖑᒻᒪᖔᑦ,
ᑕᑯᒥᓇᖅᓴᐅᑎᓕᐊᕆᔭᒃᓴᐅᒻᒪᑕ.

ᓄᓇᓕᖕᓂ ᐃᓚᒋᔭᐅᓂᖅ

ᓄᓇᓕᖕᒥᐅᑦ ᐱᓕᕆᖃᑎᒌᒍᓐᓇᕐᒪᑕ ᐊᕙᑎᒥᒃ
ᑲᒪᑦᑎᐊᖃᑎᒌᓪᓗᑎᒃ. ᓄᓇᓕᒐᓛᓗᐃᑦ ᐅᐱᕐᖔᒃᑯᑦ
ᓴᓂᕕᔾᔪᐊᓲᖑᖕᒪᑕ ᐊᕐᕌᒍᑕᒫᑦ. ᐃᓄᐃᑦ ᐊᐅᒍᔾᔭᓂᒃ

ᓴᓂᕆᐊᓲᖑᒻᒪᑕ.

ᓄᓇᓕᒃᓯ ᓴᓂᕕᔾᔪᐊᖃᑦᑕᖏᑉᐸᑕ,
ᐱᒋᐊᖅᑎᑦᑎᔪᓐᓇᖅᑐᑎᖅᑲᐃ! ᐱᒋᐊᕈᕕᑦ,
ᐃᓱᒪᒃᓴᖅᓯᐅᕈᓐᓇᕐᒥᔪᑎᑦ ᖃᖓᒃᑯᑦ ᐊᕐᕌᒍᒥ

ᓴᓂᖅᑎᑦᑎᔪᓐᓇᓛᕐᒪᖔᖅᐱᑦ.

ᐃᓚᒋᓕᐅᑎᑦᑎᔪᓐᓇᕆᕗᑎᑦ 
ᐅᖃᓪᓚᖃᑎᖃᖅᐸᒡᓗᑎᑦ. ᐱᖃᑎᖕᓂᒃ ᑕᑯᒍᕕᑦ

ᓴᓂᕐᒥᒃ ᐃᒋᑦᑎᔪᒥᒃ, ᑎᒍᖁᓗᒍ ᓴᓂᒃᑯᕕᖕᒨᖁᓗᒍᓗ.
ᓯᕗᓪᓕᕐᒥ ᐱᔭᕐᓂᔾᔮᖏᑦᑐᖅ,

ᑭᓯᐊᓂ ᐱᔭᕐᓂᖅᓯᓲᖅ ᐊᑐᓕᒻᒪᒃᑐᒍ.

ᐃᓕᑦᑎᓗᑎᑦ ᓄᓇᐅᑉ ᒥᒃᓵᓄᑦ

ᐱᒻᒪᕆᐅᓂᖅᐹᖑᖃᑕᐅᔪᖅ ᐱᓕᕆᔪᓐᓇᖅᑕᕐᓂᑦ
ᐊᕙᑎᒥᑦ ᑲᒪᑦᑎᐊᕐᓂᕐᒥᒃ ᐃᓕᑦᑎᓗᑎᑦ.

ᐊᓃᖃᑎᖃᖅᐸᒡᓗᑎᑦ ᓄᓇᒦᓕᒪᔪᓂᒃ. ᐃᓕᓴᐃᔪᓐᓇᖅᑐᑦ
ᐃᓕᖕᓂᒃ ᖃᓄᖅ ᐊᕙᑎᒥᒃ ᐃᒃᐱᒍᓱᒃᑎᐊᕐᓂᕐᒥᒃ.

ᐅᔾᔨᕈᓱᒋᑦ ᑕᑯᔭᕐᓂᒃ, ᓇᐃᔭᕐᓂᒃ, ᐃᒃᐱᒋᔭᕐᓂᒡᓗ ᓄᓇᒥ.

ᓄᓇᒦᓕᒻᒪᒃᑯᕕᑦ, ᐱᓐᓇᕆᓕᖅᐸᓪᓕᐊᓂᐊᖅᑕᐃᑦ.
ᐱᓕᕆᖃᑎᒌᑦᑐᐃᓐᓇᐅᔭᕆᐊᖃᕋᑦᑕ ᐊᕙᑎᕗᑦ ᓴᓗᒪᑎᓪᓗᒍ

ᖃᓄᐃᙱᑎᓪᓗᒍ ᐅᕙᑦᑎᓐᓄᑦ ᑭᖑᓂᑦᑎᓐᓂᒡᓗ
ᑕᒫᓃᓐᓂᐊᖅᑐᓄᑦ.

ᓄᓇᕗᑦ ᑲᔾᔮᕐᓇᖅᑐᐊᓘᓪᓗᓂ ᐊᒥᓱᓂᒡᓗ ᐱᕕᒋᕙᒃᑐᑎᒍᑦ.
ᐅᕙᒍᓪᓗ, ᑲᒪᒋᔭᕆᐊᖃᕆᕙᕗᑦ ᓄᓇ ᐃᒪᕐᓗ! ᐅᓇ ᐅᖃᓕᒫᒐᖅ

ᖃᐅᔨᑎᑦᑎᒋᐊᕐᓂᐊᖅᑐᖅ ᖃᓄᖅ ᐊᕙᑎᕗᑦ ᖃᐅᑕᒫᑦ
ᑲᒪᑎᑦᑎᐊᕈᓐᓇᕐᒪᖔᑦᑎᒍᑦ, ᐃᓄᑑᓗᑕ ᓄᓇᓕᐅᓗᑕᓗ, ᓄᓇ

ᑲᔾᔮᕆᖃᑦᑕᕐᓂᐊᕋᑦᑎᒍᑦ.


